
Аннотация. Мақолада Ўзбекистонда айрим товар ва хизматлар учун мажбурий 

нақдсиз ҳисоб-китоблар жорий этилган 2026 йил 1 апрелдан кейинги ўзгаришлар 

ўрганилган. Солиқ органлари, Марказий банк, UZCARD ҳамда эскроу ҳисоб-китобларига 

оид маълумотлар асосида кунлик тушумлар, ҳудудий тафовутлар ва мулкий битимлар 

бўйича тўловлар қиёсланган. Нақдсиз тушумларнинг сезиларли ўсиши билан бирга, соҳалар 

ва ҳудудлар ўртасида фарқлар мавжудлиги кўрсатилган. Нақдсиз тўловлар ўсиши яширин 

айланманинг қисқарганини бевосита тасдиқламаслиги қайд этилган.  

Калит сўзлар: нақдсиз ҳисоб-китоблар, яширин иқтисодиёт, солиқ 

маъмуриятчилиги, кунлик тушум, эскроу ҳисобварақлари, фискал маълумотлар, ҳудудий 

таҳлил. 

ПРЕДПРИНИМАТЕЛЬСКУЮ СРЕДУ И СОКРАЩЕНИЕ ДОЛИ ТЕНЕВОЙ 

ЭКОНОМИКИ 

(Эмпирический и институциональный анализ) 

Аннотация. В статье рассматриваются изменения безналичных платежей после 

введения в Узбекистане с 1 апреля 2026 года обязательных безналичных расчётов за 

отдельные товары и услуги. На основе сведений налоговых органов, Центрального банка, 

UZCARD и административных данных по эскроу сопоставлены среднесуточные 

поступления, региональная динамика и расчёты по имущественным сделкам. Выявлен 

существенный рост учтённых безналичных поступлений при различиях между секторами 

и регионами. Разграничены увеличение безналичных платежей и доказанное сокращение 

скрытого оборота.  

администрирование, среднесуточные поступления, счета эскроу, фискальные сведения, 

Abstract. The article examines changes in cashless payments following the introduction of 

mandatory cashless settlement for selected goods and services in Uzbekistan on 1 April 2026. Tax 

authority records, Central Bank and UZCARD information, and administrative escrow data are 

used to compare daily receipts, regional patterns and property transaction settlement. The findings 

show substantial growth in recorded cashless receipts, alongside differences across sectors and 

regions. Increased cashless payments are distinguished from a proven reduction in hidden 

turnover.  

Keywords: cashless payments, shadow economy, tax administration, daily receipts, escrow 

accounts, fiscal information, regional analysis. 

 

Кириш 

Иқтисодий муомалада нақд пулнинг мавжудлиги ўз-ўзидан яширин иқтисодиётни 

юзага келтирмайди. Нақд пул — қонуний муомала воситаси. Муаммо нақд пулдан 

фойдаланишда эмас, балки олди-сотди ва ҳисоб-китобларнинг расмий ҳисоботда акс 

этмаслигидадир. Бундай ҳолатда битим иштирокчилари, маҳсулот ёки хизматнинг ҳақиқий 

қиймати ҳамда маблағларнинг кейинги ҳаракати ҳақида ишончли маълумот етишмайди. Бу 

эса солиқларни тўғри ҳисоблаш, солиқ мажбуриятларини ўз вақтида бажариш ҳамда солиқ 

маъмуриятчилигини рақамли маълумотлар асосида самарали ташкил этишни 

қийинлаштиради. 

Шу нуқтаи назардан, нақдсиз ҳисоб-китоблар кўламини кенгайтириш масаласини 

фақат банк карталари ёки электрон тўлов иловаларидан фойдаланишни рағбатлантириш 

“кампанияси” сифатида тушуниш тор ёндашув бўлади. Ислоҳотнинг туб иқтисодий 

мазмуни — хўжалик операциялари ҳақидаги бирламчи маълумотларнинг давлат ва молия 

ахборот тизимлари ўртасида узлуксиз, ўзаро текшириладиган тарзда ҳаракатланишини 

таъминлашдан иборат. 

Ўзбекистон Республикаси Президентининг 2025 йил 10 декабрдаги ПФ-246-сонли 

Фармони айнан шу концептуал ёндашувни ҳуқуқий ва институционал механизмлар билан 

мустаҳкамлади. Ҳужжатда нақдсиз ҳисоб-китобларни оммалаштириш чоралари 

тадбиркорлик фаолиятига асоссиз аралашувларни чеклаш, солиқ ва божхона 

маъмуриятчилигини рақамлаштириш ҳамда яширин иқтисодиётни қисқартириш 

mailto:bobojonovazim01@gmail.com

инструментлари билан ягона тизимга бирлаштирилди. 

Мақсад муомаладаги нақд пулни сунъий равишда сиқиб чиқариш эмас, балки 

иқтисодий айланманинг расмий ҳисобда акс этиш даражасини ошириш ва транзакцион 

шаффофликни таъминлашдир. 

Мақоланинг мақсади — мажбурий нақдсиз ҳисоб-китобларга ўтишдан кейин 

тўловлар ва расмий ҳисобда акс этган айланмадаги ўзгаришларни баҳолаш ҳамда уларнинг 

солиқ маъмуриятчилиги учун аҳамиятини очиб бериш. 

 

Адабиётлар шарҳи 

Тўлов ва савдо операциялари ҳақидаги маълумотларнинг солиқ 

маъмуриятчилигидаги ўрни халқаро тадқиқотларда ўрганилган. Д. Померанц тадқиқотида 

учинчи томон маълумотлари ва операцияларни ҳужжатлаштириш ҚҚС бўйича солиқ 

интизомига таъсир кўрсатиши аниқланган [4]. Ж. Наритоми истеъмолчиларни фискал чек 

олишга рағбатлантириш савдони ҳисоботларда акс эттириш даражасини ошириши 

мумкинлигини кўрсатган [5]. Ушбу ишлар тўловни қайд этиш билан бирга, 

маълумотларнинг ишончлилиги ва улардан фойдаланиш механизмлари ҳам муҳимлигини 

асослайди. 

Таъсирни баҳолашга оид адабиётларда кузатилган ўзгаришни муайян чоранинг 

сабабий натижасидан фарқлаш зарурлиги таъкидланади [6]. Шу жиҳатдан мазкур мақолада 

нақдсиз тушумлар ўсиши яширин иқтисодиётнинг айнан шу миқдорда қисқариши сифатида 

қабул қилинмайди. Асосий эътибор тўловларнинг қайд этилиши ва уларни фискал 

маълумотлар билан боғлаш имкониятларига қаратилган. 

 

Тадқиқот методологияси 

Тадқиқотнинг ахборот базасини Солиқ органларининг 2026 йил март–август ойларига 

оид кунлик ва ойлик маълумотлари, 2025–2026 йиллардаги товарлар реализацияси 

кўрсаткичлари, Марказий банк ва UZCARD хабарлари ҳамда эскроу ҳисоб-китоблари 

бўйича маъмурий маълумотлар ташкил этади [7–11]. Ҳуқуқий ўзгаришлар ПФ-246-сон ва 

ПФ-175-сон фармонлар ҳамда 3790-сон Низом асосида ўрганилган [1–3]. 

Қиёсий ва тавсифий статистик таҳлил усуллари қўлланилиб, ўртача кунлик тушум 

даврдаги жами тушумни календарь кунлар сонига бўлиш орқали ҳисобланган. Ўсиш 

суръатлари базавий даврга нисбатан аниқланган. Март учун 25–31 март кунлари олинган; 

августнинг тўлиқ бўлмаган даври алоҳида ажратилган. Товарлар реализацияси ва савдо 

субъектларининг нақдсиз тушумлари қамрови фарқланиши, йиллараро маълумотларда эса 

давр чегараларини қўшимча аниқлаштириш зарурати ҳисобга олинган. Натижалар 

кузатилган динамикани ифодалайди; назорат гуруҳисиз соф сабабий таъсир миқдори 

ҳисобланмаган. 

 

Таҳлил ва натижалар 

Иқтисодий айланманинг расмий ҳисобда акс этиши: тўловлар траекториясининг 

ўзгариши 

Кузатилмайдиган иқтисодиёт динамикасини баҳолашда аниқ макроиқтисодий 

ўлчамларга таянилади. Миллий статистика қўмитаси маълумотларига кўра, 2025 йил 

якунида Ўзбекистонда кузатилмайдиган иқтисодиёт ҳажми 498 трлн сўмни ёки ялпи ички 

маҳсулотнинг (ЯИМ) 26,9 фоизини ташкил этган. ЯИМнинг 19 фоизи норасмий 

иқтисодиёт, 7,9 фоизи эса яширин иқтисодиёт ҳиссасига тўғри келган. [8] 

Шу билан бирга, ПФ-246-сонли Фармоннинг 3-иловасида кузатилмайдиган 

иқтисодиёт улушини 34,8 фоизлик базавий кўрсаткичдан 2030 йилга қадар 23 фоизгача 

пасайтириш белгиланган. Бунда 26,9 фоиз — 2025 йил якуни бўйича статистик баҳо (ex-

post), 34,8 фоиздан 23 фоизгача пасайиш эса Фармонда белгиланган мақсадли 

траекториядир. Уларни бевосита таққослаш учун ҳисоблаш даври ва қамрови бир-бирига 



 “Moliyaviy texnologiyalar” ilmiy elektron jurnali                     
 

 “Moliyaviy texnologiyalar” ilmiy elektron jurnali           5-son     2026-yil    656 

ISSN: 2181-3965 

VOLUME 5 

мос бўлиши лозим. [1] 

Бироқ амалий таҳлилда асосий эътибор статистик фоизлардан кўра, 2026 йил 1 

апрелдан эътиборан янги тартиблар жорий этилгач юзага келган амалий ўзгаришларга 

қаратилиши керак. Мазкур Фармоннинг иқтисодий самарадорлигини фақатгина «қанча 

тўлов пластик карта орқали амалга оширилди?» деган савол билан ўлчаб бўлмайди.  

Асосий масала — иқтисодий операция ҳақида аввал мавжуд бўлмаган қандай 

бирламчи маълумотлар пайдо бўлгани ва ушбу маълумотлар давлатнинг бошқа ахборот 

ҳамда фискал тизимлари билан қай даражада боғланди?  

Айнан шу нуқтада нақдсиз ҳисоб-китоблар яширин иқтисодиётга қарши кураш 

воситаси сифатидаги чекланган тушунча доирасидан чиқиб, иқтисодий бошқарувнинг 

яхлит рақамли инфратузилмасининг бир қисмига айланади.  

1-чизма. 

АЁҚШларда ўртача бир кунлик нақдсиз тушум* 

 
*Муаллиф томонидан тузилган. 

Нақдсиз ҳисоб-китобларга ўтиш натижалари АЁҚШлар фаолиятида яққол кўринади. 

Марказий банк маълумотларига кўра, 2026 йил март ойида АЁҚШларнинг ўртача кунлик 

умумий тушуми 102,6 млрд сўмни ташкил этган. Шундан 41,9 фоизи ёки тахминан 43,0 

млрд сўми нақдсиз тўловлар ҳиссасига тўғри келган. Янги тартиб жорий этилган дастлабки 

икки кунда умумий тушум мос равишда 93,2 млрд ва 152,6 млрд сўм бўлган75. Бу рақамлар 

умумий тушумни ифодалагани сабабли, нақдсиз тўловлардаги ўзгаришларни алоҳида 

кўриб чиқиш зарур. [7] 

UZCARD маълумотлари ҳам нақдсиз тўловлар кўлами кенгайганини кўрсатади: 

апрель–май ойларида АЁҚШ терминаллари орқали ўтган тўловлар қарийб 4 трлн сўмга 

етган. Май ойида ёнилғи карталарининг ўртача кунлик айланмаси апрелга нисбатан 34 

фоизга ўсиб, 3,5 млрд сўмни ташкил этган.76 [9] 

АЁҚШларда нақдсиз тушум динамикаси: 

Солиқ органлари маълумотларига кўра, янги тартиб жорий этилишидан олдинги 

сўнгги ҳафтада — 25–31 март кунлари республика бўйича АЁҚШларнинг ўртача кунлик 

нақдсиз тушуми 45,54 млрд сўмни ташкил этган. Бунда 25–30 март кунлари тушум 39,2–

43,6 млрд сўм оралиғида бўлган, 31 март куни эса 70,12 млрд сўмга етган. Мажбурий 

нақдсиз ҳисоб-китобларга ўтилганидан кейин ўртача кунлик нақдсиз тушум қуйидагича 

 
75 Марказий банкнинг расмий хабари: https://t.me/s/centralbankuzbekistan/12962. 
76 UZCARD маълумотлари: https://api.uzcard.uz/en/news/fuel_station_turnover_in_the_uzcard/. 

https://t.me/s/centralbankuzbekistan/12962?utm_source=chatgpt.com
https://api.uzcard.uz/en/news/fuel_station_turnover_in_the_uzcard/?utm_source=chatgpt.com

ўзгарган:  

2-чизма. 

АЁҚШлар ва алкоголь ҳамда тамаки сотувчиларида нақдсиз тушум 

динамикаси* 

 
           *Муаллиф томонидан тузилган. 

2026 йилнинг апрел ойида кузатилган кескин ўсишдан кейин май ойида кунлик тушум 

деярли бир хил даражада сақланган, июнда яна кўпайиб, июлда 151 млрд сўм атрофида 

барқарорлашган. Жорий йилнинг июль ойи кўрсаткичи апрелга нисбатан 21,5 фоизга юқори 

бўлган. Ҳудудлар кесимида нақдсиз тушумларнинг ўсиш суръатлари сезиларли даражада 

фарқланишини кўрсатмоқда.  

Хусусан, апрель–июль ойлари мобайнида ўртача кунлик нақдсиз тушум Қашқадарёда 

55,1 фоизга, Жиззахда 50,3 фоизга, Самарқандда 28,4 фоизга, шунингдек, Фарғона ва 

Андижон вилоятларининг ҳар бирида 27,5 фоиздан юқори ўсиш суръатлари қайд этилган. 

Умуман олганда, мазкур ҳудудий фаоллик ҳисобига республика бўйича ойлик жами 

нақдсиз тушум ҳажми апрелдаги 3 732,4 млрд сўмдан июль ойида 4 685,2 млрд сўмга етган.  

Ушбу динамика АЁҚШларда тўловларнинг банк ва электрон тўлов тизимларида қайд 

этиладиган қисми сезиларли кенгайганини кўрсатади. Бироқ уни ёнилғи истеъмолининг ёки 

савдо ҳажмининг айнан шунча ўсиши сифатида талқин қилиш учун нарх ва сотилган 

маҳсулотнинг натурал ҳажми ҳақидаги маълумотлар ҳам талаб этилади. 

3-чизма.  

Ўртача кунлик нақдсиз тушумнинг ҳудудлар бўйича ўзгариши* 

*Муаллиф томонидан тузилган. 

Алкоголь ва тамаки маҳсулотларини реализация қилувчи субъектларда нақдсиз 

айланма: 

Мазкур савдо субъектларида ўртача кунлик нақдсиз тушум март ойининг сўнгги 

ҳафтасидаги 56,92 млрд сўмдан июнда 100,98 млрд сўмга етиб, 77,4 фоизга ўсган. Жорий 

йилнинг июль ойида тушум бироз пасайган бўлса-да, апрелга нисбатан 8,3 фоизга юқори 

сақланган. Қуйидаги график ушбу динамикани АЁҚШлардаги ўзгаришлар билан қиёслаб 

кўрсатади. Август ойининг дастлабки 23 куни бўйича кўрсаткичлар эса тўлиқ ой 

натижаларидан алоҳида келтирилган. 

Бироқ алкоголь ва тамаки маҳсулотларини реализация қилувчи субъектлар 

кесимидаги ҳудудий таҳлил муҳим диспропорцияни кўрсатади.  

Товар реализациясининг йиллараро динамикаси ва услубий чегаралар: 2025 ва 2026 

йилларнинг апрель–сентябрь ойлари кесимидаги ҳисоб маълумотлари таққосланганда, учта 

товар гуруҳи бўйича расмий ҳисобга олинган жами реализация ҳажми 25 627,5 млрд сўмдан 

30 462,5 млрд сўмга етиб, 4 835 млрд сўмга (тахминан 4,84 трлн сўмга ёки 18,87 фоиз) 

ошган[10]: Бензин (АЁҚШ): 19 057,2 млрд сўмдан 22 010,7 млрд сўмга (2 953,6 млрд сўм 

ёки 15,5 фоиз ўсиш); 

Алкоголь маҳсулотлари: 3 225,8 млрд сўмдан 3 867,6 млрд сўмга (641,8 млрд сўм ёки 

19,9 фоиз ўсиш); 

Тамаки маҳсулотлари: 3 344,5 млрд сўмдан 4 584,1 млрд сўмга (1 239,6 млрд сўм ёки 

37,1 фоиз ўсиш). 

Шунингдек, 2026 йилнинг май ойида апрелга нисбатан бензин реализацияси 3 298,2 

млрд сўмдан 3 600,3 млрд сўмга етиб, 9,16 фоизга ўсган. Алкоголь маҳсулотлари 

реализацияси 542,7 млрд сўмдан 650,9 млрд сўмга, ёки 19,95 фоизга, тамаки маҳсулотлари 

реализацияси эса 602,1 млрд сўмдан 751,9 млрд сўмга, яъни 24,87 фоизга кўпайган. 

4-чизма. 

Товарлар реализацияси ҳажмининг таққослама ўсиши* 

 
* Йиллараро ҳисоб маълумотлари. Кўк нуқта — 2025 йил, яшил — 2026 йил. Давр 

манбада апрель–сентябрь деб кўрсатилган; календарь чегараси бўйича сноскага қаранг. 

Келтирилган рақамлар савдо ҳажми ва нақдсиз тушумлардаги ўзгаришларни 

кўрсатади. Бироқ уларни талқин қилишда ҳисобга олинган товарлар ва савдо субъектлари 

қамровидаги фарқларни эътиборга олиш лозим. 

Товарлар реализацияси билан савдо субъектларининг нақдсиз тушуми бир хил 

кўрсаткич эмас. Масалан, 2026 йил апрелда бензин реализацияси 3 298,2 млрд сўмни, 

алкоголь ва тамаки маҳсулотлари реализацияси жами 1 144,8 млрд сўмни ташкил этган. Шу 

ойда АЁҚШларнинг нақдсиз тушуми 3 732,4 млрд сўм, алкоголь ва тамаки маҳсулотларини 

сотувчи субъектларники эса 2 581,3 млрд сўм бўлган. Бу тафовут муайян товарлар савдоси 

билан ушбу субъектларда сотиладиган барча товарлар бўйича нақдсиз тушум қамрови бир-

бирига мос келмаслиги билан боғлиқ бўлиши мумкин. Шу сабабли уларни бевосита қўшиш 

ёки бирини иккинчисига бўлиб улуш ҳисоблашдан олдин маълумотлар қамровини 

аниқлаштириш зарур. 

Реализация ҳажмининг пул ифодасида 18,87 фоизга ўсиши ҳам яширин иқтисодиёт 

айнан шунчага қисқарганини англатмайди. Худди шунингдек, айрим вилоятларда июнь–

июль ойларида нақдсиз тушумнинг пасайиши яширин айланмага қайтишни тасдиқлаш учун 

етарли эмас. Айланманинг расмийлашувини баҳолаш учун нархлар ўзгариши, сотилган 

маҳсулотнинг натурал ҳажми, электрон ҳисобварақ-фактуралар, фискал чеклар ва товар 

қолдиқлари ҳақидаги маълумотларни ўзаро солиштириш лозим. Инфокиосклардан 

фойдаланиш, банк комиссиялари ва интернет алоқаси билан боғлиқ муаммолар эса нақдсиз 

ҳисоб-китобларнинг барқарорлиги тўлов инфратузилмасининг узлуксиз ишлашига ҳам 

боғлиқлигини кўрсатади. 

Кўчмас мулк ва автотранспорт бозори: эскроу механизми ва нотариал интеграция 

5-чизма.  

Эскроу тизимида битимларни расмийлаштириш ҳолати* 

 
*Муаллиф томонидан тузилган. 

Нақдсиз ҳисоб-китоблар ислоҳотининг иккинчи йирик институционал йўналиши 

юқори қийматли мулкий битимларда пул оқими ва битимларни ҳуқуқий расмийлаштириш 

жараёнини ягона рақамли занжирга боғлашдан иборат бўлди. 

ПФ-246-сонли Фармонда кўчмас мулк объектлари, ишлаб чиқарилганига ўн йилдан 

ошмаган M, N, O ва G тоифадаги транспорт воситалари ҳамда махсус автотранспорт 

воситалари олди-сотдисини нақдсиз шаклда амалга ошириш белгиланди. 2026 йилнинг 

март ойида Адлия вазирлигида 3790-сон билан давлат рўйхатидан ўтказилган Низом эса 

тижорат банклари ва нотариал идоралар ўртасида реал вақт режимидаги электрон ахборот 

алмашинувини йўлга қўйди.77 [3] 

Натижада давлат назоратининг архитектураси тубдан ўзгарди: илгари мулк ҳуқуқини 

нотариал тасдиқлаш ва ўзаро молиявий ҳисоб-китоб бир-биридан ажралган ҳолда кечган 

 
773790-сон Низомнинг 8 ва 10-бандларига кўра, эскроу ҳисобварағига пул нақд ёки нақдсиз киритилиши, сотувчи ҳисобварағига 
ўтказилган маблағ эса унинг сўрови билан нақд берилиши мумкин. ПФ-246нинг 2-бандида банк кассалари орқали тўловларга оид истисно 
ҳам мавжуд. https://www.lex.uz/mact/8087150; https://lex.uz/docs/7897630. 

бўлса, эндиликда харидор маблағининг банкдаги эскроу ҳисобварағига жойлаштирилгани 

электрон тарзда тасдиқланмасдан туриб нотариал ҳаракатни якунлаш имконияти чекланди. 

Амалиёт кўрсаткичлари мазкур механизмнинг қисқа муддатда оммалашганини 

тасдиқлайди: 

2026 йилнинг июнь ойининг ўзида эскроу ҳисобварақлари орқали 34 387 та битим 

(15 146 та кўчмас мулк ва 19 241 та автотранспорт) расмийлаштирилиб, май ойига нисбатан 

18,5 фоизга ўсиш қайд этилган. 

2026 йил 1 апрелдан 24 августга қадар бўлган даврда эса тизимда жами 160 202 та ёзув 

қайд этилган бўлиб, шундан 153 298 та битим бўйича расмийлаштириш тўлиқ якунланиб, 

маблағлар сотувчиларга ўтказиб берилган (4 350 та битим банк маълумоти асосида 

расмийлаштириш босқичида, 2 554 таси эса банкдан маълумот олиш сўрови босқичида 

бўлган). Якунланган битимларнинг 85 663 таси (55,9 фоиз) автотранспорт воситаларига, 

67 635 таси (44,1 фоиз) эса кўчмас мулк объектларига тўғри келади. 

Банклар кесимидаги молиявий сводга кўра, 2026 йил 1 апрелдан 24 августга қадар 

эскроу ҳисобварақларига жами 9 040,3 млрд сўм (9,040 трлн сўм) маблағ киритилган, 

шундан 9 008,6 млрд сўм (9,009 трлн сўм) сотувчиларга ўтказиб берилган ва 

ҳисобварақлардаги жорий қолдиқ 31,76 млрд сўмни ташкил этган. 

Эскроу айланмасининг 9 трлн сўмдан ошиши мулкий битимлар бўйича ҳисоб-

китобларнинг банк тизимида қайд этилиши кўламини кўрсатади. Шу билан бирга, бу 

сумманинг қанча қисми аввал яширин бўлган пул айланмасидан чиққанини аниқ баҳолаш 

учун битимларнинг ўртача шартномавий қийматини ислоҳотдан олдинги кадастр ва бозор 

нархлари билан қиёсий таҳлил қилиш талаб этилади. 

 

Хулоса  

ПФ-246-сонли Фармон ижросининг дастлабки ойлари шуни кўрсатмоқдаки, ҳужжат 

амалиётда “тўлов — маълумот — таҳлилий назорат” занжирини ишга туширди. 

АЁҚШларда ўртача кунлик нақдсиз тушумнинг 2,7–3,3 бараварга ошиши, алкоголь ва 

тамаки сотувчиларида 1,5–1,8 бараварлик ўсиш, шунингдек, беш ойга етмаган муддат 

ичида эскроу тизимида 153 мингдан зиёд битимнинг якунланиши ва ҳисобварақларга 9 трлн 

сўмдан ортиқ маблағ киритилиши тўлов интизоми ва иқтисодий операцияларнинг банк-

молия тизимида акс этиш даражаси кескин ўзгарганини тасдиқлайди. 

Аммо рақамли тўловлар кўпайишининг ўзи автоматик равишда яширин 

иқтисодиётнинг худди шу миқдорда қисқарганини англатмайди. Эришилган натижаларни 

мустаҳкамлашда иккита асосий омил муҳим: 

1. Инфратузилма ва ҳуқуқий аниқлик: тўлов тизимларининг узлуксиз ишлаши, банк 

комиссияларининг мақбуллиги ва БҲМнинг 400 бараварига тенг қиймат меъёри ҳамда унга 

доир истисноларнинг тадбиркорлар учун тушунарли бўлиши. 

2. Таҳлилий верификация (маълумотларни ўзаро солиштириб текшириш): тўлов 

маълумотларини фискал чеклар, ҚҚС ва акциз тушумлари, электрон ҳисобварақ-

фактуралар ҳамда товарларнинг миқдор ҳисобидаги кирими, сотилиши ва қолдиқлари 

ҳақидаги маълумотлар билан солиштириш орқали расмий ҳисобда акс этмаган айланмани 

аниқлаш. Бунда нархлар ва сотилган маҳсулот ҳажмидаги ўзгаришлар ҳам ҳисобга 

олиниши лозим. 

Демак, нақдсиз ҳисоб-китобларни кенгайтириш — бу шунчаки тўлов воситасини 

алмаштириш эмас, балки иқтисодий жараёнларни тахминлар асосида эмас, аниқ рақамли 

далиллар асосида бошқариш ва таҳлил қилиш архитектурасига ўтишдир. 

